
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՀՈՒԼԻՍԻ 7-Ի N 1048-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1․ ՀՀ տարածքային կառավարման և ենթակառուցվածքների նախարարություն
	03․04․2026թ․

	
	ԴԽ/25․2/13333-2026

	Առաջարկություններ չկան։
	Ընդունվել է ի գիտություն։

	     2. ՀՀ շրջակա միջավայրի նախարարություն

	13․04․2026թ․

	
	1/01.8/3165-2026

	Առաջարկություններ չկան։
	Ընդունվել է ի գիտություն։

	3․ ՀՀ ֆինանսների նախարարություն
	16․04․2026թ․

	
	01/11-4/9724-2026

	Առաջարկություններ չկան։
	Ընդունվել է ի գիտություն։

	4. ՀՀ առողջապահության նախարարություն
	03․04․2026թ․

	
	ԱԱ/16/11365-2026

	Առաջարկություններ չկան։
	Ընդունվել է ի գիտություն։

	     5. ՀՀ էկոնոմիկայի նախարարություն
	06․04․2026թ․

	
	01/8740-2026

	Ի պատասխան Ձեր սույն թվականի ապրիլի 6-ի № 43/6/95321-26 գրության՝ ՀՀ էկոնոմիկայի նախարարությունը «Հայաստանի Հանրապետության կառավարության 2022 թվականի հուլիսի 7-ի N 1048-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի փաթեթի վերաբերյալ հայտնում է հետևյալը․
Նախագծով առաջարկվում է «Տեխնիկական անվտանգության ազգային կենտրոն» ՊՈԱԿ-ի գործառույթների իրականացումը վերապահել տեխնիկական անվտանգության ոլորտում ծառայություններ մատուցող համապատասխան սուբյեկտներին։ Մինչդեռ, նախագծին կից ներկայացված հիմնավորման համաձայն՝ նշված գործառույթների իրականացումը վերապահված է  հավատարմագրված և լիազոր մարմնի կողմից հաշվառված սուբյեկտներին։ Այս համատեքստում տեղեկացնում ենք, որ նախագծում և դրան կից հիմնավորման մեջ առկա ձևակերպումները կարող են առաջացնել տարընկալումներ։
Բացի այդ, նախագծով նախատեսված կարգավորումները առաջարկում ենք համապատասխանեցնել ԳՕՍՏ ISO/IEC 17020-2013 ստանդարտով հսկողություն իրականացնող մարմինների (տեսակ A) համար սահմանված անկախության պահանջներին։ Մասնավորապես, համաձայն նշված ստանդարտի՝ հսկողություն իրականացնող մարմինը պետք է գործի անկախ շահագրգիռ կողմերից, ինչը հանդիսանում է նրա հավատարմագրման հիմնարար նախապայմաններից մեկը։
Միաժամանակ, նախագծով նախատեսված դրույթի (գործող որոշման 352-րդ կետ) համաձայն՝ նույն սուբյեկտը կարող է իրականացնել արտադրական վտանգավոր օբյեկտների (ԱՎՕ) շահագործողների որակավորում՝ տրամադրելով համապատասխան վկայականներ, և միևնույն ժամանակ իրականացնել հսկողություն իր իսկ կողմից որակավորված անձնակազմի կողմից շահագործվող ԱՎՕ-ների նկատմամբ։ Նման մոտեցումը կարող է որոշակի ռիսկեր առաջացնել շահերի բախման տեսանկյունից։
Վերոգրյալի համատեքստում առաջարկում ենք վերանայել նախագծով նախատեսվող կարգավորումները։
	Ընդունվել է։
Հիմնավորման մեջ կատարվել են անհրաժեշտ փոփոխությունները, որոնց համաձայն ՀՀ կառավարության 07.07.2022թ. թիվ 1048-Ն գործող որոշման 351-րդ և 352-րդ կետերով «Տեխնիկական անվտանգության ազգային կենտրոն» ՊՈԱԿ-ին վերապահված գործառույթները փոխանցվում են ոչ թե ոլորտում հավատարմագրված հսկողություն իրականացնող մարմիններին, այլև ոլորտում համապատասխան ծառայություն մատուցող յուրաքանչյուր իրավաբանական անձին կամ անհատ ձեռնարկատիրոջը: Նշվածով ապահովվում է ԳՕՍՏ ISO/IEC 17020-2013 ստանդարտով հսկողություն իրականացնող մարմինների (տեսակ A) համար սահմանված անկախության պահանջները։

	[bookmark: _Hlk208324549]6. ՀՀ քաղաքաշինության կոմիտե
	13․04․2026թ․

	
	01/18.5/6101-2026

	Առաջարկություններ չկան։
	Ընդունվել է ի գիտություն։

	7. ՀՀ վարչապետի աշխատակազմի տեսչական մարմինների
աշխատանքների համակարգման գրասենյակ
	09․04․2026թ․

	
	/48.95/11747-2026

	Առաջարկություններ չկան։
	Ընդունվել է ի գիտություն։

	8. ՀՀ արդարադատության նախարարություն
	18․05․2026թ․ 

	
	/27.2.1/25428-2026

	Կից ներկայացվում է «Հայաստանի Հանրապետության կառավարության 2022 թվականի հուլիսի 7-ի N 1048-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:  
1․«Հայաստանի Հանրապետության կառավարության 2022 թվականի հուլիսի 7-ի N 1048-Ն որոշման մեջ փոփոխություններ և լրացում կատարելու մասին» ՀՀ կառավարության որոշման  նախագծի (այսուհետ՝ նախագիծ) համաձայն՝ փոփոխություններ և լրացում են կատարվում ՀՀ կառավարության 2022 թվականի հուլիսի 7-ի «Ամբարձիչ կռունկների կառուցվածքի և անվտանգ շահագործման տեխնիկական անվտանգության կանոնները սահմանելու մասին» N 1048-Ն որոշման մեջ։
ՀՀ կառավարության 2022 թվականի հուլիսի 7-ի» N 1048-Ն որոշման նախաբանում որպես լիազորող նորմ նշված է «Տեխնիկական անվտանգության ապահովման պետական կարգավորման մասին» օրենքի 4-րդ հոդվածի վերջին պարբերությունը։
 «Տեխնիկական անվտանգության ապահովման պետական կարգավորման մասին» օրենքի 4-րդ հոդվածի վերջին պարբերությամբ նախատեսվում է, որ կենցաղային նշանակության հրագործական III դասի և տեխնիկական նշանակության հրագործական արտադրատեսակների ներմուծումը և կիրառումը թույլատրվում են միայն լիազոր մարմնի կողմից բացառապես պետական և համայնքային նշանակության կամ պետական և համայնքային մասնակցությամբ միջոցառումների համար։ 
Նշվածից հետևում է, որ հիշյալ դրույթը ՀՀ կառավարության 2022 թվականի հուլիսի 7-ի» N 1048-Ն որոշման ընդունման համար լիազորող նորմ չի հանդիսանում: 
Միաժամանակ, «Տեխնիկական անվտանգության ապահովման պետական կարգավորման մասին» օրենքի 4-րդ հոդվածի որևէ պարբերությամբ վտանգավոր օբյեկտների կառուցվածքի և անվտանգ շահագործման տեխնիկական անվտանգության կանոնները սահմանելու վերաբերյալ որևէ կարգավորում սահմանված չէ։
Հետևապես, ՀՀ կառավարության 2022 թվականի հուլիսի 7-ի N 1048-Ն որոշումը չունի լիազորող նորմ, ուստի հայտնում ենք, որ վերոնշյալ ակտում փոփոխություններ և լրացում կարող Է կատարվել միայն համապատասխան լիազորող նորմի առկայության դեպքում։ Հիշյալ դիտողությունը բխում է «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջներից, ինչպես նաև ՀՀ Սահմանադրության 6-րդ հոդվածի պահանջներից, որի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
Վերոնշյալից զատ, հարկ է նկատի ունենալ նաև «Նորմատիվ իրավական ակտերի մասին» օրենքի 46-րդ հոդվածի 1-ին մասի պահանջները։ 
2․ Նախագծի 1-ին կետի 1-ին ենթակետից անհրաժեշտ է հանել «խորհրդի» բառը։
3․Նախագծի 1-ին կետի 3-րդ ենթակետի «բ» պարբերությունում «բառերը» բառն անհրաժեշտ է փոխարինել «նախադասությունը» բառով։
4․ Միաժամանակ նախագծով նախատեսվում է Հայաստանի Հանրապետության կառավարության 2022 թվականի հուլիսի 7-ի N 1048-Ն որոշման մեջ շահագործողների համար իմպերատիվ պահանջներ նախատեսով ՀՀ կառավարության 2005 թվականի դեկտեմբերի 15-ի N 2390-Ն և ՀՀ կառավարության 2006 թվականի դեկտեմբերի 21-ի N 1943-Ն որոշումները, որոնք ուժը կորցրած են ճանաչվել, փոխարինել գործող իրավական ակտերով: Մինչդեռ նշված փոփոխությունների վերաբերյալ նախագծին կից ներկայացված հիմնավորումներում որևէ անդրադարձ կատարված չէ, մասնավորապես բացահայտված չէ, թե համապատասխան փոփոխություններն ինչ ազդեցություն կարող են ունենալ վտանգավոր օբյեկտ շահագործողների համար, արդյոք դրանք նոր պահանջներ նախատեսում են, թե՝ ոչ:
Այսպիսով՝ ստացվում է, որ նախագծով ըստ էության փոփոխություններ են կատարվում արտադրական վտանգավոր օբյեկտ հանդիսացող ամբարձիչ կռունկների կառուցվածքի և անվտանգ շահագործման տեխնիկական անվտանգության կանոններում, տեխնիկական անվտանգության պահանջներում, ավելին՝ որպես պարտադիր պահանջ հղում է կատարվում այն ակտին, որով սահմանված են համապատասխան տեխնիկական կանոնակարգեր: Նշվածից բխում է, որ ակտի ուժի մեջ մտնելուց հետո նշված կանոնակարգի պահանջները, ինչպես նաև նախագծով խմբագրվող որոշումների պահանջները տարածվելու են արտադրական վտանգավոր օբյեկտ հանդիսացող ամբարձիչ կռունկներ շահագործողների վրա:
Այս առումով հարկ է նշել նաև, որ նախագծի 2-րդ կետի համաձայն՝ սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրը, մինչդեռ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 2-րդ մասի պահանջները, որոնց համաձայն՝ Նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը: 
Բացի այդ անհրաժեշտ է նկատի ունենալ նաև «Տեխնիկական կանոնակարգման մասին» օրենքի 17-րդ հոդվածի պահանջները, որոնց համաձայն՝ տեխնիկական կանոնակարգերն ուժի մեջ են մտնում դրանց պաշտոնական հրապարակումից առնվազն 6 ամիս հետո, բացառությամբ անհետաձգելի տեխնիկական կանոնակարգերի: 
Ուստի, նկատի ունենալով վերոգրյալը, գտնում ենք որ նախագծի 2-րդ կետն անհրաժեշտ է վերանայել՝ համապատասխանեցնելով վերը նշված օրենքների պահանջներին:

	






1. Ընդունվել է
Հայաստանի Հանրապետության կառավարության 2022 թվականի հուլիսի 7-ի N 1048-Ն որոշումն ընդունվելիս «Տեխնիկական անվտանգության ապահովման պետական կարգավորման մասին» օրենքի 4-րդ հոդվածի վերջին պարբերությամբ նախատեսված է եղել լիազորող նորմ: 2023 թվականի հուլիսի 13-ին ընդունված «Տեխնիկական անվտանգության ապահովման պետական կարգավորման մասին» օրենքում փոփոխություններ և լրացում կատարելու մասին» ՀՕ-256-Ն օրենքով 4-րդ հոդվածի վերջին պարբերությամբ նախատեսված լիազորող նորմը դարձել է նախավերջին պարբերություն՝ պահպանելով իր բովանդակությունը և իրավակարգավորող նշանակությունը։ Այդ հանգամանքով պայմանավորված՝ Նախագծով կատարվում է միայն հղման տեխնիկական ճշգրտում՝ գործող օրենսդրությանը համապատասխանեցնելու նպատակով։
Միաժամանակ, հարկ է նշել, որ «Տեխնիկական անվտանգության ապահովման պետական կարգավորման մասին» օրենքի 6-րդ հոդվածի 1-ին մասի 2-րդ կետի համաձայն՝ արտադրական վտանգավոր օբյեկտ են համարվում նաև շարժասանդուղքները, ճոպանուղիները, կարուսելները, ֆունիկուլյորները, ամբարձիչ կռունկները, մեկ տոննա և ավելի բեռնաբարձությամբ ամբարձիչ սարքավորումները և մեխանիզմները։ Ընդ որում, նույն օրենքի 4-րդ հոդվածի նախավերջին պարբերությամբ Կառավարությանը վերապահված է տեխնիկական անվտանգության ոլորտում տեխնիկական անվտանգության նորմերն ու հրահանգները սահմանելու լիազորությունը։ Հետևաբար, ամբարձիչ կռունկների կառուցվածքի և անվտանգ շահագործման տեխնիկական անվտանգության կանոնների սահմանումը բխում է օրենքով Կառավարությանը վերապահված լիազորությունից և հանդիսանում է դրա անմիջական իրականացումը։










2. Ընդունվել է

3. Ընդունվել է


4. Ընդունվել է մասամբ։

Նախագծի հիմնավորման մեջ կատարվել է լրացում: Միաժամանակ հաշվի առնելով այն հանգամանքը, որ ՀՀ կառավարության 2022 թվականի հուլիսի 7-ի N 1048-Ն որոշումը տեխնիկական կանոնակարգ չի հանդիսանում, ուստի սույն նախագծի ուժի մեջ մտնելու ժամկետների որոշման նպատակով «Տեխնիկական կանոնակարգման մասին» օրենքի 17-րդ հոդվածի պահանջները, որոնց համաձայն՝ տեխնիկական կանոնակարգերն ուժի մեջ են մտնում դրանց պաշտոնական հրապարակումից առնվազն 6 ամիս հետո, ենթակա չեն կիրառման: Բացի այդ ՀՀ կառավարության 2005 թվականի դեկտեմբերի 15-ի N 2390-Ն և ՀՀ կառավարության 2006 թվականի դեկտեմբերի 21-ի N 1943-Ն որոշումները Հայաստանի Հանրապետությունում փոխարինվել են համապատասխանաբար «Մեքենաների և սարքավորումների անվտանգության մասին» (ՄՄ ՏԿ 010/2011) Մաքսային միության տեխնիկական կանոնակարգով և ՀՀ կառավարության 2023 թվականի ապրիլի 21-ի N 592-Նորոշմամբ: Նշված իրավական ակտերն ուժի մեջ են և գործում են 2023 թվականից, ուստի շահագործողների համար նոր պահանջներ չեն սահմանվում:

